
Bakgrunn: 
PBL § 10-1:«Kommunestyret skal minst én gang i hver valgperiode, og senest innen ett 
år etter konstituering, utarbeide og vedta en kommunal planstrategi. Planstrategien bør 
omfatte en drøfting av kommunens strategiske valg knyttet til samfunnsutvikling, 
herunder langsiktig arealbruk, miljøutfordringer, sektorenes virksomhet og en vurdering 
av kommunens planbehov i valgperioden.» 
 
Formannskapet i Fitjar handsama 24.04.24 PS 36/24 «Planstrategi 2024-2027» med 
slikt vedtak:  
 
«Formannskapet i Fitjar kommune legg i tråd med PBL § 10-1 «Planstrategi 2024-2027 
for Fitjar kommune» ut på høyring. Høyringsfrist 20.06.2024.» 
 
Planstrategien vart sendt ut på høyring/innspel til høyringsinstansane, med høyringsfrist 
20.06.24. Planstrategien vart i tillegg annonsert i Bladet Sunnhordland og på kommunen 
sine heimesider.  
 

Forankring i planar/mål: 
«Kommunestyret skal minst en gang i hver valgperiode, og senest innen ett år etter 
konstituering, utarbeide og vedta en kommunal planstrategi» Utdrag frå Pbl § 10 -1 

 

Vurdering: 
Det har kome inn 5 høyringsinnspel til planstrategien.  
 
Kommunedirektøren har vurdert innspela som har kome gjennom denne høyringa. 
Innspela er systematisert i ei matrise som viser kva kommentarar som har kome inn. 



Ein ser ikkje at innspela vil føra til noko endra planbehov, men innspela skildrar viktige 
poeng som kan vera nyttige å framheva i dei ulike planane. 
 
Dei fleste innspela peikar på kva tema og verdival ein må ta omsyn til når ulike planar 
vert laga/revidert. Dei ulike høyringsinnstansane peikar på innspel som dei er oppteken 
av ut frå deira rolleutøving eller mynde. 
 
Her har kome mange innspel som ein må ta omsyn til i det pågåande arbeidet med KPA. 
Her vil mange av innspela bli konkretiserte gjennom dette planarbeidet. 
 
I planperioden ser me behov for auka fokus på samfunnstryggleik og beredskap m.a. 
grunna geopolitiske utfordringar som kan ramma oss på kort varsel. Dette blir ivareteke 
gjennom revisjon av ulike beredskapsplanar og ikkje minst gjennom eigenberedskap 
som Fitjar kommune vil ha fokus på til hausten. 
 
Ein revisjon av plan for næringsutvikling vil kunna gje ei oppdatering av kva areal som 
er tilgjengeleg for etablering av ny aktivitet/nye verksemder. Her må ein også ha fokus 
på kor sterkt landbruksnæringa står i Fitjar og korleis denne kan utviklast vidare. Areal 
for næringsutvikling må i større grad enn tidlegare ta omsyn til arealrekneskap, 
naturmangfald og heilskapleg masseforvaltning. 
 
Kommunedirektøren har vurdert dei ulike planane sin tidshorisont. Det er store 
ulikskapar i høve tidslengd på planane. Ein plan skal vera operativ/oppdatert og bli nytta 
i det daglege arbeidet og i tillegg leggjast til grunn for arbeidet med budsjett og 
økonomiplan. Utviklinga går fortare enn nokon gong tidlegare og kommunedirektøren 
meiner at det er behovet for ein revisjon/behov for nye planar som må vera avgjerande 
for når ein plan skal lagast/fornyast. Det må vera ein grad av fleksibilitet i planarbeidet. 
Behovet for å justera planen for skulestruktur kom brått m.a. grunna store endringar 
innan barnehagesektoren. 

Faglege vurderingar: 
Kommunedirektøren meiner at planstrategien slik den no ligg føre vil ivareta dei 
utviklingstrekka, dei utfordringane og det planbehovet ein ser i dag til gunst for ei vidare 
positiv utvikling av Fitjar kommune. 
 
Folkehelse: 
Folkehelse er omtala i kommuneplanen sin samfunnsdel og vert tufta på 5 viktige 
prinsipp: Medverknad, berekraft, helse i alt me gjer, Føre var- prinsippet og utjamning 
av sosial ulikskap i helse. 
 
Klima/miljø: 
Fitjar kommune har fokus på FN sine klimamål noko som er godt forankra i 
kommuneplanen sin samfunnsdel. Dette viser også att i ulike plantypar. 
 
Økonomi og forankring i økonomiplanen: 
Behovet for tiltak i dei ulike planane vert implementert i budsjett og økonomiplan. 
 
Framlegg til vedtak: 
Formannskapet rår kommunestyret til å gjera følgjande vedtak: 
 
Kommunestyret vedtek «Planstrategi for 2024-2027» i tråd med PBL § 10-1 slik den ligg 
føre i saksframlegget.  
 
 

Saksprotokoll i Formannskapet - 27.08.2024  
 
Behandling: 
Formannskapet drøfta saka. 
 



Følgjande innspel til endringar justerast i planstrategien før utsending av saka til 
kommunestyret: 
- Reguleringsplan Fitjar sentrum - revidering, oppstart i 2024 
- Plan for næringsutvikling, oppstart 2025 
- Landbruksplan, ta ut 'Stord' i tittel 
 
Tilråding til kommunestyret, med endringar, vart samrøystes vedteke. 
 
 
Vedtak: 
Kommunestyret vedtek «Planstrategi for 2024-2027» i tråd med PBL § 10-1 slik den ligg 
føre i saksframlegget, med endringar. 
 
 
 

Saksprotokoll i Kommunestyret - 12.09.2024  
 
Behandling: 
Kommunedirektør Steinar Dalland orienterte om planstrategi for Fitjar kommune 2024-
2027. 
 
Tilråding frå formannskapet vart samrøystes vedteke. 
 
 
Vedtak: 
Kommunestyret vedtek «Planstrategi for 2024-2027» i tråd med PBL § 10-1 slik den ligg 
føre i saksframlegget, med endringar. 
 
 
 
 
 
 
 
John Karsten Raunholm 
konstituert kommunedirektør 
 
 
 
Saksframlegget er godkjent elektronisk og har derfor inga underskrift. 

